
GREINARGERÐ - BRUNAVARNIR
SAMANTEKT FYRIR AÐALUPPDRÁTT

Almennt
Stöðvarhús II er staðsett norðanvert að Óseyrarbraut 16. Um er að ræða
steinsteypt hús, gólf og veggir en þak létt hefðbundið timburþak. Grunnflatarmál
er 63,5 m2. Ásamt stöðvarhúsinu verða settir upp tveir lífolíugeymar ásamt því
sem byggt verður veðurskýli utan um bikdælur. Starfsemi í öllum þessum
mannvirkjum fellur undir notkunarflokk 1.

Brunaþol burðarvirkis
Brunaálag stöðvarhússins er metið innan við 800 MJ/m2 , húsið er einnar hæðar
bygging undir 200 m2 og því engar sérstakar kröfur á burðarvirki. Þar sem húsið
er steinsteypt með hefðbundnu léttu einangruðu timburþaki mun þó burðarvirki
veggja uppfylla a.m.k. R60 og þakvirki R30.

Brunahólfun
Húsinu verður skipt upp í tvö brunahólf, þ.e. annarsvegar þjónusturými og
hinsvegar tæknirými ásamt töflurými. Veggir á milli brunahólfa skulu uppfylla
EI60 brunamótstöðu.

Flóttaleiðir
Einn útgangur frá hverju rými sem telst ásættanlegt þar sem rýmin uppfylla grein
9.5.4 í byggingarreglugerð 112/2012 sem fjalla um eina flóttaleið frá
notkunareiningu. Opnunarbúnaður á hurðum skal vera þannig að einfalt sé að
opna dyr í flóttaáttina án þess að nota þurfi lykla eða önnur verkfæri. Nota má
einfaldan sneril og hún.

Klæðningar
Í húsinu verða loft- og veggfletir í öllum rýmum í flokki 1, K/210 B-s1,d0. Gólfefni
skulu uppfylla flokk a.m.k. D/fl. Húsið er einangrað að utan með steinull og utan
á hana kemur veðurkápa sem uppfyllir a.mk. flokk 1, B-s1,d0.

Brunaviðvörunarkerfi
Gerð er krafa um staka reykskynjara í öll rými hússins.
Neyðarlýsing og út- ljós
Neyðarlýsing, sjálflýsandi merkingar og út-ljós verða sett í húsið í samræmi við
byggingarreglugerð 112/2012, ÍST EN 1838:2013, ÍST EN 50172:2004,
leiðbeiningar HMS og ISO 16069. Staðsetning ÚT-ljósa er sýnd á
aðalteikningum.

Slökkvitæki
Viðeigandi handslökkvitæki, t.d. 6 lítra léttvatnstæki skal setja í þjónusturými en
5 kg kolsýrutæki í tæknirými í samræmi við leiðbeiningar HMS. Við lífolíugeyma
skal setja 6 kg dufttæki.

Reyklosun
Reyklosun út úr húsunum er í gegnum dyr og glugga á byggingunni.

Brunaþéttingar
Lagnagöt og önnur göt á milli brunahólfa verða þétt með sérstökum
brunaþéttiefnum á viðurkenndan hátt. Þéttiefni sem notuð verða til verksins
skulu vera notuð í samræmi við leiðbeiningar framleiðanda eða seljanda
efnanna og vera viðurkennd af Húsnæðis- og mannvirkjastofnun. Verkið skal
unnið af aðilum með starfsleyfi til að annast brunaþéttingar útgefið af Húsnæðis-
og mannvirkjastofnun.

Aðkoma slökkviliðs
Tæki slökkviliðs hafa greiðan aðgang á svæðinu, sjá nánar á afstöðumynd.

Lífolíugeymar
Tveir 50 m3 olíugeymar verða á lóðinni. Geymarnir eru með tvöfaldri skel og
einangraðir með 100 mm steinull sem klædd er af með galvanhúðaðri
klæðningu. Lekavörn er á geymunum tengt viðvörunarkerfi. Geymarnir standa á
steyptum undirstöðum. Áfylling geymanna fer fram á steyptu áfylliplani með
niðurfalli tengdu olíuskilju. Fjarlægð geyma að stöðvarhúsi er í samræmi við
reglugerð um eldfima vökva frá 1990 sem kveður á um að fjarlægð frá allt 100
m2 steinsteyptum byggingum að tönkum skuli vera a.m.k. 3 m en minnsta
fjarlægð er tæpir 4 m.

Dæluhús
Dæluhús fyrir bikdælur verður byggð sem einföld óeinangruð stálgrind klædd
með lökkuðu kantstáli. Hurðir eru á báðum göflum og stöðin verður raflýst en
óupphituð. Dæluhúsið stendur á steinsteyptri undirstöðu. Flatarmál dæluhússins
er um 36 m2. Segja má að um sé að ræða einfalt veðurskýli utan um dælur.
Engar sérstakar brunakröfur eru gerðar til skýlisins aðrar en þær að setja skal
upp neyðarlýsingu í rýmið ásamt 6 kg ABC duftslökkvitæki.
Viðhald og eftirlit
Um eigið eftirlit eigenda og forráðamanna með brunavörnum í húsinu gildir
reglugerð nr. 723/2017.

ATHAFNARSVÆÐI COLAS ÍSLAND
ÓSEYRARBRAUT 16, 220 HAFNARFJÖRÐUR

UMSÓKN UM BYGGINGALEYFI, SKÝRINGAR:

Sótt er um heimild til eftirfarandi framkvæmda á svæði Colas Ísland við
Óseyrarbraut 16 í Hafnarfirði.

- Nýbyggingar þjónustuhús/áfyllingarpalls (Stöðvarhús II)
- Nýbyggingu dæluhúss
- Uppsetningu tveggja lífolíugeyma
- Endurnýjun á bikgeymi BT1
- Uppsetningu á nýjum stiga við bikgeymi BT2

Með hliðsjón af eðli og umfangi umræddra framkvæmda, tengingu þeirra
innbyrðis og af áhrifum á starfsemi á svæðinu verður þeim gerð skil í sameiningu
á aðaluppdráttum þessum.

BYGGINGARLÝSING (Aðrar framkvæmdir):

Lífolíugeymar 2x50 m3:
Sótt er um að setja upp tvo 50 m3 lárétta geyma fyrir lífolíu.
Geymarnir eru úr stáli með tvöfaldri skel, smíðaðir og hannaðir samkvæmt
ÍST EN 12285-1.
Geymarnir standa á steinsteyptum undirstöðum.
Geymarnir eru upphitaðir og einangraðir með 100 mm steinull og klæddir með
galvanhúðaðri klæðningu.
Á geymunum er uppsett lekaviðvörunarkerfi.  Holrými milli skelja er fyllt með
vistvænum frostlegi (mono-propylene glycol) og rafrænn skynjari gefur
viðvörunarmerki í stjórntölvu ef yfirborð frostlagarins lækkar.  Frostlögurinn
minnkar einnig hættu á tæringu og frostskemmdum.
Birgðarými geymanna er útbúið með hæðaskynjara til vöktunar og viðvörunar
komi til yfirfyllingar.
Fyllt verður á geymanna frá steyptu áfylliplani með niðurfalli tengdu olíuskilju.
Afgreiðslubúnaður áfyllipallsins tengist geymunum með 2" lögn.

Tengingar og búnaður verður hannaðar í samráði við og samþykktur af
Umhverfisstofnun og Slökkviliði höfuðborgarsvæðisins.

Geymir BT01:
Sótt er um að endurnýja asfaltgeymi BT01.
Nýr asfaltgeymir verður byggður úr stáli og staðsettur á sama stað og eldri
geymir sem verður rifinn.
Þvermál geymisins er 11,00 m. nafnrúmmál er 1100 m³. Geymarnir eru hannaðir
fyrir 180°C heitan vökva með eðlisrýmd 1.000 kg/m³ í samræmi við
ÍST EN 14015:2010.
Geymarnir verða einangraðir með 300 mm þykkri steinull. Klæðning á belg er
standandi trapisubáruplötur á hliðum en slétt á toppi tanks, "grá" að lit.
Geymar BT01 og BT02  verða tengdir saman með göngubrú, stiga og flóttaleið.

Stigi við geymi BT02:
Núverandi stigi á geymi BT02 verður fjarlægður.
Nýr stigi mun standa á steyptri undirstöðu milli geyma BT01 og BT02.
Nýr stigi mun tengjast geymi BT01 og BT02 með göngubrú.
Stiginn er hannaður samkvæmt ÍST EN ISO 14122.

BYGGINGARLÝSING (Húsbyggingar):

A. Almenn atriði
Óseyrarbraut 16, 220 Hafnarfjörður
Fasteignanúmer: F2078517
Landnúmer: L122093
Staðgreinir: 1400-1-67600160

B.  Notkun og starfsemi
Stöðvarhús II: Húsið er þjónustuhús á einni hæð í notkunarflokki 1 með
hjálægum áfyllipalli. Byggingin er á einni hæð með einhalla þaki. Aðal aðkoma
að byggingunni er á vesturhlið byggingarinnar frá áfyllipallinum. Ekki er gert ráð
fyrir sérstökum bílastæðum við bygginguna. Sameiginleg bílastæði fyrir
starfsemi á svæðinu eru staðsett við stöðvarhús á suður hluta lóðarinnar. Við
bílastæði verður gert ráð fyrir hleðslu fyrir rafbíla.
Byggingin samanstendur af þjónusturými og tæknirými auk þess sem áfyllipallur
verður hjálægur byggingunni. Innan byggingarinnar í þjónusturými verður
afstúkuð snyrting/ræstiherbergi. Aðalinngangur í bygginguna er frá áfyllipalli á
vesturhlið inn í þjónusturýmið. Aðgengi verður einnig um gönguhurð á suðurhlið
inn í tæknirými sem hýsir mæla og blöndunarbúnað tengdum áfyllipallinum.
Áfyllingarstöðin krefst ekki mannafla við daglegan rekstur heldur einungis
tímabundinar viðveru meðan áfylling á sér stað og því ekki gert ráð fyrir viðveru í
byggingunni nema tímabundið.
Með hliðsjón af eðli og starfsemi innan byggingarinnar er ekki gert ráð fyrir
ákvæðum algildrar hönnunar við hönnun hennar.

Dæluhús: Húsið er í notkunarflokki 1. Byggingin er á einni hæð með tvíhalla
þaki. Aðal aðkoma að byggingunni er á suðurhlið byggingarinnar frá olíuþró en
einnig um hurð á norðurhlið.
Ekki er gert ráð fyrir sérstökum bílastæðum við bygginguna. Sameiginleg
bílastæði fyrir starfsemi á svæðinu eru staðsett við stöðvarhús á suður hluta
lóðarinnar. Við bílastæði verður gert ráð fyrir hleðslu fyrir rafbíla.
Byggingin er tæknirými sem inniheldur dælubúnað tengdum starfsemi á
svæðinu.
Dæluhúsið krefst ekki mannafla við daglegan rekstur heldur einungis
tímabundinar viðveru vegna þjónustu og viðhalds.
Með hliðsjón af eðli og starfsemi innan byggingarinnar er ekki gert ráð fyrir
ákvæðum algildrar hönnunar við hönnun hennar.

C. Fjöldi hæða
Stöðvarhús II:
1. Hæð 63,5 m2 
Samtals 63,5 m2 294,2 m3

Dæluhús:
1. Hæð 35,2 m2 
Samtals 35,2 m2 120,8 m3

D. Stærð lóðar
Notkun lóðarinnar er skilgreind sem iðnaðar og athafnaló. Stærð lóðarinnar er
10.363,0 m2 með aðal aðkomu inn á lóðina að sunnanverðu. Einnig er aðkoma
inn að áfyllipalli vegna starfseminnar á norðurhluta lóðarinnar úr austri og vestri.
Nýtingarhlutfall lóðar er samtals 0,1.

E. Almenn lýsing á burðarþoli
Stöðvarhús II:
Þak er einhalla þak með 6° þakhalla, klætt að utanverðu með báruklæðningu,
asfaltpappa (SBS) í flokki T, 21 mm grenikrossvið, 45x45 mm loftunarlistum og
21 mm loftun. Ofan á sperrur klæðist asfaltdúkur til vindvarnar. Þaksperrur eru
45x245 mm c/c 600 mm, 220 mm einangrun kemur milli þaksperra.

Útveggir eru staðsteyptir 200 mm þykkir veggir einangraðir að utan með 100 mm
steinullareinangrun 120 kg/m³ (veggullarplötum) og klæddir að utan 16 mm
VIROC byggingarplötum bornum af ál-undirkerfi.

Gólf og sökklar eru staðsteyptir á vel þjappaðri frostfrírri fyllingu. Sökklar eru
einangraðir að utan með 50 mm plasteinangrun 16 kg/m³ en undir plötu með
100 mm plastinangrun 24 kg/m³.

Dæluhús:
Byggingin er stálgrindarhús með tvíhalla þaki með 12° þakhalla. Gólf og
undirstöður byggingarinnar eru staðsteypt á vel þjappaðri frostfrýrri fyllingu.

F. Frágangur ytri klæðningar
Stöðvarhús II:
Sökklar verða einangraðir að utan með 50 mm EPS einangrun og takkadúk. Allir
útveggir hússins eru steinsteyptir og einangraðir að utan. Útveggir verða klæddir
að utan með loftaðri klæðningu úr 16 mm VIROC byggingarplötum borinni af
ál-undirkerfi. Útveggir hússins verða klæddir að innan með gipsklæðningu á
timburlektum/lagnagrind.
Þak hússins eru timburþak. Þakkantar verða klæddir ál-áfellum í sama lit og
veggir hússins. Þak er einhalla þak klætt með aluzink báruklæðningu á lektum.
Undir klæðningu og lektum er þak klætt asfaltpappa.
Neðan á sperrur eru er klætt með gipsplötum á lagnagrind og loft málað þar sem
þau eru sjáanlegt.

Gluggar og hurðir eru tré/ál gluggar með K-gleri. Þykkt á gleri fer eftir stærð
glerja (sjá leiðbeiningar framleiðenda). Loftbil a milli glerja er 12 mm í föstum
körmum en 9 mm í opnanlegum fögum og hurðum.
Hurðir skulu vera verksmiðjuframleiddir frá viðurkenndum framleiðanda.
Útihurðir skulu vera vottaðar fyrir íslenskar aðstæður. Hurðir skulu hafa vottað
slagregnspróf að lágmarki 600 Pa. Loft- og vatnsþéttleiki skal vera staðfestur
með vottorði frá viðurkenndum vottunaraðila.

Dæluhús:
Byggingin er klædd að kantaðri málmklæðningu útveggi og þak.
Þakkantar og horn útveggja verða klædd áfellum í sama lit og veggir hússins.

G. Handrið
Stigar og handrið í byggingunni og upp á pöllum umhverfis vélbúnað verða af
viðurkenndri gerð og í samræmi við ákvæði Byggingarreglugerðar og Reglur um
húsnæði vinnustaða nr. 581/1995 og ÍST EN 14122 Öryggi véla - Varanlegar
aðgönguleiðir að vélum.

H. Einangrun og U-gildi
Stöðvarhús II:
Niðurstaða útreikninga á U-gildi byggingarhluta sýnir eftirfarandi:
Þak 0,19 W/m2/C (Hámark 0,20 W/m2/C)
Útveggir 0,36 W/m2/C (Hámark 0,40 W/m2/C)
Gólf 0,25 W/m2/C (Hámark 0,30 W/m2/C)
Vegið meðaltal útveggja 0,66 W/m2/C (Hámark 0,85 W/m2/C)

I. Gerð innveggja og innihurða
Milliveggir:
Stöðvarhús II:
Veggir eru gerðir úr 45x95 mm timbustoðum klæddir með 12 mm spónaplötum á
grind og 13 mm gifsplötum sem yrsta lag báðum megin, einangraðir með
steinullareinangrun til hljóð- og brunaeinangrunar.
Innihurðir skulu hafa hindrunarlausa umferðabreidd minnst 0,80 m breiðar og
2,00 m háar hurðir.

Dæluhús:
Á ekki við

J. Kerfisloft eða uppbyggð gólf
Stöðvarhús II:
Niðurtekið kerfisloft er í þjónustu-hluta byggingarinnar og á baðherbergi. Hæð
frá endanlegu gólfi upp í kerfisloft er 2,60 m
Grindargólf úr Weland grindum er yfir gryfju í tæknirými.

Dæluhús:
Á ekki við

K. Lagnaleiðir, upphitun og loftræsting
Stöðvarhús II:
Húsið er hitaðar upp með hitaveitu. gert er ráð fyrir snjóbræðslu í áfylliplönum og
við umferðaleiðir við áfyllipallinn. Niðurföll eru tengd við olíuskilju.
Upphitun á neysluvatni verður með millihiturum (varmaskiptum). Hitastig á heitu
neysluvatni skal ekki vera hærra er 60°- 65°C úr krönum að blöndunartækjum og
ekki meira en 43.°C frá þeim.
Vélræn loftræsting verður í húsinu ásamt náttúrulegri loftræstingu um opnanlega
glugga. Útsog frá salerni skal vera 15 l/s skv. Byggingarreglugerð.

Dæluhús:
Dæluhúsið verður óupphitað en með raflýsingu.

L. Brunavarnir og flóttaleiðir
Stöðvarhús II:
Húsinu er skipt í tvö brunahólf þar sem tæknirými er aðskilið frá þjónustuhluta
hússins. Flóttaleiðir eru í gegnum hurðir á húsinu.
Slökkvitæki og reykskynjarar eru samkvæmt teikningum. Eldvarnarmerkingar eru
samkvæmt brunavarnarreglugerð.

Brunaviðvörunarkerfi er tengt við viðurkennda vaktstöð fyrir svæðið í heild
verður í húsinu. Kerfið skal vera þjónustað af aðila viðurkenndum af Húsnæðis-
og mannvirkjastofnun.

Dæluhús:
Húsinu er eitt brunahólf. Flóttaleiðir eru í gegnum hurðir á húsinu.

NÚVERANDI AÐSTÆÐUR ÓSEYRARBRAUT 16

Um er að ræða asfaltbirgðastöð með 4 asfaltgeymum, (verða 5) 3
íblöndunartönkum, 4 bikþeytutönkum og dagtanki.
Stöðvarhús með afgreiðslu- og blöndunarbúnaði ásamt tilheyrandi
mengunarvarnarþróm, afgreiðsluplani og löndunarlögn sem liggur frá
löndunarbryggju að asfaltgeymum.
Að staðaldri má gera ráð fyrir tveimur starfsmönnum á svæðinu.

Við fyrri breytingu á skipulagi hafa lóðirnar Óseyrarbraut 16 og 20 verið
sameinaðar undir lóðarnúmeri Óseyrarbrautar 16 og nýr byggingarreitur
skilgreindur fyrir sameinaða lóð. Aðkoma að hinni sameinuðu lóð eru tvær að
sunnanverðu, ein að vestanverðu og ein að austanverðu. Allar aðkomur að
lóðinni verða með læstum hliðum.

Bílastæði á lóð eru staðsett á suðvestur hluta lóðar við aðkomu að sunnanverðu
(sjá afstöðumynd).

Sorpgeymslur á lóðinni eru staðsettar við steyptan kant og girðingu á
lóðarmörkum Óseyrarbrautar 16 og 18 (sjá afstöðumynd).

ASFALTGEYMAR:
Nafnrúmmál geyma:
BT01 er 1100 m3 en mesta mögulega fylling er 950 m³.
Belgþvermál er um 10,5 m og belghæð 12,6 m.
BT02 er 1710 m3 en mesta mögulega fylling er 1650 m³.
Belgþvermál er um 13,37 m og belghæð 12,2 m.
BT03 er 2320 m3 en mesta mögulega fylling er 2.200 m³.
Belgþvermál er um 17,2 m og belghæð 10 m.
Geymarnir eru hannaðir fyrir 180°C heitan vökva með eðlisrýmd 1.000 kg/m3 í
samræmi við BS2654:1989 og API 650 (BT01 og BT03) og
ÍST EN 14015 (BT02).
Um er að ræða einangraða og klædda stálgeyma. Einangrunin er 250-300 mm
þykk steinull. Klæðning á belg er standandi trapisubáruplötur en á topp geyma
er klæðningin slétt og skrúfuð á krossviðarplötur sem festar eru við þakgrind.

AÐRIR GEYMAR:
Aðrir geymar eru i sérstakri lekaþró með steyptum veggjum og vökvaþéttum
botni.
Bikþeyta: 3x35 m³ og 1x20 m³
Daggeymir: 1x35 m³
Íblöndunargeymir  (Ethyl ester): 1x100 m³
(Þessir geymar eru hannaðir og framleiddir samkvæmt ÍST EN 12285-2:2005).
Aðrir smágeymar eru geymdir innan þróa.

STÖÐVARHÚS:
Stöðvarhúsið er steinsteypt og einangrað. Grunnflötur þess er 280 m². Utan við
stöðvarhús er malbikað afgreiðsluplan.
Í stöðvarhúsinu eru afgreiðsludælur, íblöndunardælur, stjórnbúnaður og
rafmagnsskápar. Einnig er vörugeymsla, starfsmannaðstaða og skrifstofa í
byggingunni. Heitolíukerfi til upphitunar á lögnum ásamt tilheyrandi er í skúr við
asfaltgeyma.

LÖNDUNARLÖGN:
Löndunarlögnin sem liggur frá viðlegukanti að asfaltgeymum er að mestu
niðurgrafin og lögð í steyptan stokk undir akstursleið að austanverðu til að koma
í veg fyrir ákeyrslu.
Um er að ræða DN200 stállögn úr heildregnu efni samkvæmt DIN2458.
Lögnin er einangruð með steinull og PUR inni í PEH ø450 - SDR26/PE100
hlífðarröri.

MENGUNARVARNIR:
Mengunarvarnir uppfylla ákvæði reglugerðar nr. 884/2017, um varnir gegn
olíumengun frá starfsemi í landi. Veggir í þróm umhverfis asfaltgeyma eru
steyptir.  Þróarbotn er uppbyggður af vel þjappaðri grús með malarlagi yfir.
Þannig munu minni lekar haldast á afmörkuðu svæði svo auðvelt sé að hreinsa
upp ef óhapp verður.
Yfirborð annað en þrær fyrir minni leka er malbikað. Á lóðinni eru hæðasetningar
útfærðar þannig að lóðin sem heild myndar einskonar skál og virkar sem ein stór
lekaþró í tilfelli meiriháttar leka úr birgðageymi. Öll niðurföll á lóðinni eru tengd
sand- og olíuskilju með loka og einstefnuloka á frárennslislögn.

Þró umhverfis bikþeytu, íblöndunar og daggeyma er með steyptum hliðum og
vökvaheldum botni.  Þróin er staðsett við hlið asfaltþróa eins og uppdrættir sýna.
Regnvatn úr þrónni er losað um niðurfall sem tengt er sand- og olíuskilju með
loka og einstefnuloka á frárennslislögn.
Niðurföll á afgreiðsluplani og gólfum inni í stöðvarhúsi eru einnig tengd við
olíuskilju.
Stærð og gerð sand- og olíuskilja er samkvæmt ÍST 858 og “Leiðbeiningum um
olíuskiljur”, 3. útgáfu frá UST.
Á lóðinni eru þrjár sambyggðar sand- og olíuskiljur. Ein að sunnanverðu og tvær
að norðanverðu.

Viðtökuflatarmál þróar fyrir smáleka ~ 2000 m²
Viðtökurúmmál þróar fyrir smáleka ~ 950 m³
Viðtökuflatarmál allrar lóðarinnar  ~9000 m²
Viðtökurúmmál allrar lóðarinnar ~ 4500 m³

M. Hljóðvistarkröfur
Stöðvarhús II og dæluhús:
Hljóðvist á svæðinu er í samræmi við gildandi starfsleyfi fyrir starfeminni á
svæðinu.
Ekki er gert ráð fyrir að hljóðmengun frá svæðinu verði umfram þau viðmið sem
sett eru í reglugerð nr. 724/2008 um hávaða. Gert er ráð fyrir að hljóðstig við
húsvegg utan vinnusvæðis rekstraraðila skuli ekki fara yfir LAeq = 70 dB(A) á
iðnaðarsvæði.
Um er að ræða iðnaðarmannvirki þar sem ekki starfsfólk er að staðaldri heldur
aðeins tímabundið. Önnur tilfallandi vinna á staðnum er eingöngu vegna
viðhalds og uppsetningar á búnaði. Verði hljóðstig yfir viðmiðunarmörkum
reglugerðar nr. 921/2006 verður hlífðarbúnaður notaður eins og þörf er á.

N. Öryggiskerfi
Stöðvarhús II og dæluhús:
Reykskynjarar með hljóðmerki og handslökkvitæki eru í húsunum.

O. Tæknibúnaður
Á ekki við
(Almennur tæknibúnaður tilheyrir starfsemi á svæðinu en ekki byggingunum
sérstaklega).

P. Aðgengi og algild hönnun
Stöðvarhús II og dæluhús:
Við hönnun hússins er ekki sérstaklega tekið tillit til algildrar hönnunar.

Q. Frágangur lóðar
Stöðvarhús II og dæluhús:
Frágangur lóðar miðast við núverandi yfirborð lóðar að viðbættum steyptum
plönum fylgjandi framkvæmdinni. Aðkoma að húsinu og helstu umferðaleiðir
umhverfis það verður hellulögð eða með steyptu/föstu yfirborði.

R. Meðhöndlun sorps
Stöðvarhús II og dæluhús:
Almenn meðhöndlun sorps fer fram innan bygginganna eftir þörfum
sameiginlega með núverandi starfsemi á svæðinu. Sameiginlegar geymslur fyrir
sorp eru á lóðinni fyrir byggingar innan hennar. Staðsetning sorpíláta er í
höndum eigenda og tekur mið af starfsemi innan svæðisins hverju sinni.

Sorpgeymslur eru staðsettar við aðkomu sunnan megin á lóðinni. Fjöldi og gerð
sorpíláta skal vera í samræmi við kröfur sveitafélagsins hverju sinni.

S. Sértækar aðgerðir
Á ekki við

Matshlutar

Matshluti nr. Númer Lýsing

Mhl. 01 - Spennistöð

Mhl. 02 BT01 Bikbirgðatankur - 1100 m³

Mhl. 03 BT02 Bikbirgðatankur - 1650 m³

Mhl. 04 IBL01 Lífolíutankur - 100 m³

Mhl. 06 - Dæluhús

Mhl. 07 - Hitaolíuskúr

Mhl. 08 - Stöðvarhús

Mhl. 09 BT03 Bikbirgðatankur - 2200 m³

Mhl. 10 BÞT01 Bikþeytutankur - 35 m³

Mhl. 11 BÞT02 Bikþeytutankur - 35 m³

Mhl. 12 BÞT03 Bikþeytutankur - 20 m³

Mhl. 13 BÞT04 Bikþeytutankur - 35 m³

Mhl. 14 DAG01 Daggeymir - 35 m³

Mhl. 15 BT04 Asfaltbirgðageymir - 3700 m³

Mhl. 16 BT05 Asfaltbirgðageymir - 3700 m³

Mhl. 17 - Töfluhús

Mhl. 18 - Dæluhús

Mhl. 19 - Stöðvarhús II

Mhl. 20 IBL02 Lífolíutankur - 50 m³

Mhl. 21 IBL03 Lífolíutankur - 50 m³

Staðsetningarpunktur lóðar

X-Hnit Y-Hnit

Punktur 1: 354816561.7 399054535.9

Punktur 2: 354828213.4 399113518.8

Punktur 3: 354781721.8 399122701.1

Punktur 4: 354773056.6 399186610.6

Punktur 5: 354899261.5 399161553.3

Punktur 6: 354876289.9 399042737.2

